
MINISTRIA E SHËNDETËSISË DHE MIRËQENIES SOCIALE
OPERATORI I SHËRBIMEVE TË KUJDESIT SHËNDETËSOR
DREJTORIA RAJONALE E SPITALIT GJIROKASTËR

Nr._______ prot.                                                                     Gjirokastër, më      .      . 2026
FTESË PËR OFERTË
 
DREJTUAR:      TË GJITHË TË INTERESUARËVE PËR TË MARRË PJESË

Publikuar në website-n e Spitalit Rajonal Gjirokastër.
Subjekti: Angazhimi i një Eksperti të Jashtëm për Spitalin Rajonal Gjirokastër për kryerjen e shërbimeve D3.3 “External Expertise for Cross-Border Patient Mobility and Healthcare Utilization Study in the Greece–Albania Region” dhe D3.4 “Development of a Memorandum of Understanding (MoU) and Action Plan for Sustainable Cross-Border Healthcare Cooperation between Greece and Albania”, në kuadër të projektit “MediLink” të Programit të Bashkëpunimit Ndërkufitar (Interreg VI-A) IPA Greqi–Shqipëri 2021–2027.
Të nderuar Zonja/Zotërinj,
Spitali Rajonal “Omer Nishani” Gjirokastër fton të gjithë personat fizikë ose juridikë të interesuar të paraqesin ofertën e tyre ekonomike për ofrimin e shërbimeve të ekspertizës së jashtme në kuadër të projektit “MediLink”.
D3.3 – External Expertise for Cross-Border Patient Mobility and Healthcare Utilization Study in the Greece–Albania Region
Objekti i kontratës është realizimi i një studimi që synon analizimin dhe kuptimin më të mirë të lëvizjes së pacientëve ndërmjet Shqipërisë dhe Greqisë, me fokus të veçantë tek qytetarët shqiptarë që marrin shërbime shëndetësore pranë Spitalit Universitar të Janinës. Studimi do të analizojë modelet aktuale të përdorimit të shërbimeve shëndetësore ndërkufitare dhe do të vlerësojë ndikimin e pajisjeve të reja mjekësore të avancuara, si skaneri CT në Gjirokastër dhe sistemi i angiografisë digjitale në Janinë. Gjetjet e tij do të shërbejnë për hartimin e politikave dhe strategjive të ardhshme që synojnë forcimin e kapaciteteve shëndetësore dhe bashkëpunimit në rajonin ndërkufitar.
Detyrat kryesore:
· Mbledhja dhe analiza e të dhënave sasiore mbi shtrimet dhe referimet e pacientëve.
· Realizimi i analizës cilësore përmes intervistave ose konsultimeve me pacientë dhe personel shëndetësor.
· Identifikimi i tendencave, boshllëqeve dhe mundësive për përmirësimin e shërbimeve shëndetësore në zonën ndërkufitare.
· Hartimi i raportit përfundimtar të studimit në bashkëpunim me Partnerin Kryesor të projektit.
· Përkthimi dhe/ose titrimi në gjuhën shqipe i materialeve të projektit sipas nevojave.
Produktet e pritshme:
· Studimi përfundimtar në gjuhën angleze dhe/ose shqipe.
· Materialet e përkthyera dhe të titruara në gjuhën shqipe.
· Çdo dokument tjetër i kërkuar në kuadër të aktivitetit.
D3.4 – Development of a Memorandum of Understanding (MoU) and Action Plan for Sustainable Cross-Border Healthcare Cooperation between Greece and Albania
Objekti i kontratës është ofrimi i ekspertizës për hartimin e Memorandumit të Mirëkuptimit (MoU) dhe Planit të Veprimit, me qëllim formalizimin dhe forcimin e bashkëpunimit afatgjatë ndërmjet institucioneve shëndetësore në Shqipëri dhe Greqi.
Memorandumi i Mirëkuptimit do të përcaktojë angazhimet e përbashkëta për bashkëpunim institucional, shkëmbim njohurish dhe përvojash, referimin e pacientëve, organizimin e trajnimeve të përbashkëta dhe zhvillimin e strategjive të integruara të kujdesit shëndetësor. Plani i Veprimit do të përshkruajë masat konkrete për zbatimin e këtyre objektivave, duke përfshirë integrimin e teknologjive të reja, koordinimin e reagimit në situata emergjente dhe zgjerimin e bashkëpunimit me institucione të tjera shëndetësore në rajonin ndërkufitar.
Detyrat kryesore:
· Mbështetja e hartimit të Memorandumit të Mirëkuptimit (MoU).
· Kontributi në përgatitjen e Planit të Veprimit për bashkëpunimin ndërkufitar.
· Analizimi i nevojave dhe mundësive për bashkëpunim afatgjatë ndërmjet institucioneve partnere.
· Hartimi i rekomandimeve për përmirësimin e koordinimit dhe shkëmbimit të informacionit.
· Mbështetja e Partnerit Kryesor (Lead Beneficiary) në realizimin e aktivitetit nga pala shqiptare.
· Përkthimi dhe/ose titrimi në gjuhën shqipe i dokumenteve dhe materialeve përkatëse.
· Kontributi në finalizimin e dokumenteve dhe raporteve përkatëse.
Produktet e pritshme:
· Memorandumi i Mirëkuptimit (MoU).
· Plani i Veprimit për bashkëpunimin ndërkufitar.
· Materiale të përkthyera dhe/ose të titruara në gjuhën shqipe.
Fondi limit: Referuar buxhetit të miratuar të projektit, fondi limit për këtë procedurë është 1,050 Euro (një mijë e pesëdhjetë euro)  pa TVSH per D3.3 – External Expertise for Cross-Border Patient Mobility and Healthcare Utilization Study in the Greece–Albania Region dhe  950 Euro (nëntëqind e pesëdhjetë euro) pa TVSH per D3.4 – Development of a Memorandum of Understanding (MoU) and Action Plan for Sustainable Cross-Border Healthcare Cooperation between Greece and Albania.
Ofertat duhet të dorëzohen brenda afatit të përcaktuar në këtë ftesë.
Vendi dhe data e dorëzimit të ofertës
Aplikimet duhet të dorëzohen pranë protokollit, në një zarf të mbyllur, në adresën:
                                                  Spitali Rajonal Gjirokastër
Adresa: Lagjja “18 Shtatori”, Gjirokastër, Shqipëri
ose  te skanuar në adresën e emailit: spitaligjirokaster@shendetesia.gov.al
Afati i fundit i dorëzimit të ofertave do të jetë data 23.06.2026, deri në orën 16:00 pm. 
Dokumentat që duhet të dorëzohen:	
Të Interesuarit  duhet të dorëzojnë në një zarf të mbyllur dokumentat si më poshtë:
1. Formulari i ofertës ekonomike, sipas shtojcës 1 bashkëlidhur.
2. Formulari i vetëdeklarimit, sipas shtojcës 2 bashkëlidhur.
3. Niptin.
4. CV të përditësuar.
5. Kopje diplome dhe/ose certifikata të tjera.
Kohëzgjatja e Kontratës dhe Zgjatja e Saj
Kohëzgjatja e kontratës së shërbimit do të jetë në përputhje me kohëzgjatjen e projektit. Në rast të zgjatjes së afatit të projektit, kontrata e shërbimit mund të zgjatet pa kosto shtesë, në përputhje me legjislacionin kombëtar të prokurimit publik dhe rregullat në fuqi për zgjatjen e kontratave të shërbimit.Top of FormBottom of Form
Mbetemi në pritje të ofertës suaj brenda datës 23.06.2026 ora 16:00 pm.

Duke ju falenderuar për bashkëpunimin tuaj. 

